
ᐊᐅᓚᑦᓯᔨᓄᑦ ᓇᐃᓈᖅᓯᒪᔪᖅ 

ᐅᓇ ᐊᓄᕆᕐᔪᐊᖅ ᓄᒃᑭᒃᓴᐅᑏᑦ ᓴᓇᔭᐅᔪᖅ ᐅᓇ ᓄᓇᒥᑦ ᐆᒻᒪᖁᑎᖃᐅᑎᒃᓴᖅ ᓴᓂᑭᓗᐊᕐᒥ, ᓄᓇᕗᑦ, ᐅᓇᓗ 

ᐃᓚᓕᐅᑎᓯᒪᓂᐊᖅᑐᖅ ᐊᓄᕆᒧᑦ ᐆᒻᒪᖁᑎᖃᐅᑎ ᐸᑕᓖᒨᖅᑐᖅ ᐃᓚᖓ ᑖᓐᓇᓗ ᐃᓚᓕᐅᑎᓯᒪᓂᐊᖅᑐᖅ ᒫᓐᓇᐅᔪᖅ 

ᐊᑐᖅᑕᐅᔪᖅ ᑏᓱ ᐃᑯᓕᕆᔨᒃᑯᑎᒍᑦ. ᐅᓇ ᓴᓇᔭᐅᔪ ᑖᒃᑯᓇᖓᑦ ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ, ᓇᖕᒥᓂᖁᑎᒋᔭᐅᔪᖅ 

ᕿᑭᖅᑖᓗᒃ ᑯᐊᐳᕆᓴᓐ ᐊᐅᓪᓗᑎᔪᖅ ᓄᓇᒥᑦ ᐆᒻᒪᖁᑎᖃᐅᑎᒥᒃ ᐱᕙᓪᓕᐊᑎᑦᑎᓂᕐᒥᒃ ᑕᒪᐃᓐᓄᓕᒫᖅ ᕿᑭᖅᑕᓂ ᐅᑯᐊᓗ 

ᐃᑲᔫᑎᔪᑦ ᐃᓄᖕᓄᑦ ᒪᑭᒪᔾᔪᑎᓕᐅᖅᖢᑎᒃ, ᐃᓅᓯᖏᓐᓄᑦ,  ᐊᒻᒪᓗ ᐊᕙᑎᑦᑎᓄᑦ ᐱᐅᓯᑎᑦᑎᔪᑦ. ᐅᓇ ᓴᓇᔭᐅᔪᖅ 

ᐱᓕᕆᐊᖑᔪᖅ ᐱᔾᔪᑎᒋᓪᓗᒍ ᐊᕙᑎᖓᓂᒃ ᐊᐅᓚᑕᐅᔪᑉ ᐅᓂᒃᑳᖓ ᑎᑎᕋᖅᑕᐅᓚᐅᖅᑐᖅ ᑭᒡᒐᖅᑐᖅᖢᒋᑦ ᓄᓇᕗᑦ 

ᓄᒃᑭᒃᓴᐅᑏᑦ ᑯᐊᐳᕆᓴᓐ ᑖᒃᑯᓇᖓᑦ ᓯᑯᒥᐅᑦ ᐊᕙᑎᒥᐅᑕᓂᒃ ᐊᐅᓚᑦᓯᓂᕐᒧᑦ ᑎᒥᖓ ᑎᑎᕋᖅᖢᒋᑦ ᓴᓇᔭᐅᔪᖅ 

ᖃᓄᐃᑉᐸᓪᓕᐊᓂᖓᑦ ᖃᓄᐃᓕᐅᕈᑕᐅᔪᑦ ᑕᐃᒪᖓᓂ 2023, ᐱᔭᕇᖅᓯᒪᓂᐊᕐᒪᑕ ᐊᕐᕌᒍᑕᒫᑦ 

ᐅᓂᒃᑳᓕᐅᕆᐊᖃᖅᑐᓄᑦ ᐊᒻᒪᓗ ᓈᒻᒪᒋᔭᐅᓂᐊᕐᒪᑕ ᖃᓄᐃᓕᖓᓂᖏᑦ ᐊᖏᖅᑕᐅᔪᓐᓇᕐᓗᑎᒃ ᐊᒻᒪᓗ 

ᐱᒋᐊᖁᔭᐅᔪᓐᓇᕐᓗᑎᒃ ᑖᒃᑯᓇᖓᑦ ᓄᓇᕗᑦ ᒐᕙᒪᒃᑯᓂᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ, ᐊᒻᒪᓗ ᓄᓇᕗᒻᒥ 

ᐃᒪᓕᕆᔨᒃᑯᑦ ᑲᑎᒪᔨᖏᓐᓂᑦ, ᐊᒻᒪᓗ ᐊᓯᖏᓐᓂᑦ. ᐅᓇ ᐅᓂᒃᑳᖅ ᑎᑎᕋᐅᓯᖃᖅᑐᖅ ᑎᒍᒥᐊᖅᑎ ᐱᓕᕆᖃᑎᒌᒍᑎᖏᓐᓂᒃ, 

ᓴᓇᔭᐅᕙᓪᓕᐊᔪᖅ ᖃᓄᐃᓕᖓᓕᕐᓂᖓ, ᐊᒻᒪᓗ ᑐᓂᓯᓯᒪᔪᖅ ᖃᐅᔨᓴᕈᑕᐅᓇᐅᖅᑐᑦ ᒪᓕᒋᐊᖃᖅᑐᓄᑦ 

ᒪᓕᒐᓕᕆᓂᑐᐃᓐᓇᐅᓐᖏᑦᑐᒃᑯᑦ ᐊᒻᒪᓗ ᐊᖏᖅᓯᑎᑦᑎᓇᓱᒋᐊᖃᕐᓂᐅᓐᖏᑦᑐᒃᑯᑦ, ᑭᓯᐊᓂᓕ ᓄᓇᕗᑦ ᓄᒃᑭᒃᓴᐅᑏᑦ 

ᑯᐊᐳᕆᓴᓐ ᓇᖕᒥᓂᖅ ᐊᖏᖅᓯᒪᔭᒥᖕᓂᒃ ᐊᕙᑎᓕᕆᓂᕐᒧᑦ ᐊᒻᒪᓗ ᐃᓅᓯᓕᕆᓂᕐᒧᑦ ᐱᔭᒃᓴᑦᑕᐅᖅ. ᐅᓇ ᓴᓇᓯᒪᓂᖓ 

ᐊᒻᒪᓗ ᐊᑐᖅᑕᐅᔾᔪᓯᖓ ᐱᓕᕆᐊᖑᔪᖅ ᐱᔾᔪᑎᒋᓪᓗᒍ ᐊᕙᑎᓕᕆᓂᕐᒧᑦ ᐊᐅᓚᑦᑎᔾᔪᑕᐅᔪᑦ ᐅᓂᒃᑳᖓ 

ᐋᕿᒃᓯᒪᓇᓱᐊᖅᑐᖅᑕᐅᖅ ᕿᒥᕐᕈᐊᖅᑕᐅᓂᖓᓂᒃ ᓴᓇᔭᐅᔪᖅ ᐊᒥᓱᓂᒃ ᐊᔾᔨᒌᓐᖏᑦᑐᓂᒃ ᐱᖁᔭᓕᕆᔨᑦ ᑖᒃᑯᐊᓗ 

ᐊᖏᖅᓯᓯᒪᔪᑦ ᒫᓐᓇᒧᑦ, ᐃᓚᒋᔭᐅᓪᓗᑎᒃ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ, 

ᓄᓇᕗᑦ ᒐᕙᒪᒃᑯᑦ ᓄᓇᓕᖕᓂ ᐊᒻᒪᓗ ᒐᕙᒪᓕᕆᔨᑦ, ᕼᐋᒻᓚᒃᑯᖏᑦ ᓴᓂᑭᓗᐊᖅ, ᐃᖏᕐᕋᔪᓕᕆᔨᒃᑯᑦ ᑲᓇᑕ, ᓈᕝᑲᓇᑕ, 

ᖃᓇᑕᐅᑉ ᐅᓇᑕᖅᑐᒃᓴᐃᑦ, ᓄᓇᕗᑦ ᒐᕙᒪᒃᑯᑦ ᐃᑦᑕᕐᓂᑕᓕᕆᔨᒃᑯᖏᑦ, ᐊᒻᒪᓗ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ 

ᑲᓇᑕ.  

 

ᑕᐃᒪᖓᓂᑦ 2023, ᑐᑭᑖᕈᑎᒋᕙᓪᓕᐊᑎᐊᖅᑐᓂᒃ ᖃᓄᐃᓕᐅᕈᑎᖃᓚᐅᖅᑐᒍᑦ ᑖᒃᑯᐊᓗ ᑕᒪᕐᒥᒃ ᑎᒍᒥᐊᖅᑎᐅᔪᑦ 

ᐃᓂᖃᕐᕕᒋᑦᑎᒍᑦ, ᐱᓕᕆᐊᖑᓂᐊᖅᑐᑦ ᐸᕐᓇᒃᖢᒋᑦ, ᐊᒻᒪᓗ ᐃᑲᔫᑎᒃᓴᐃᑦ ᐊᑐᖅᑕᐅᒋᐊᓕᑦ ᓴᓇᔭᐅᔪᒧᑦ. ᐊᒥᓱᑦ 

ᓄᓇᓕᖕᓂ ᑲᑎᒪᓂᕆᓚᐅᖅᑕᕗᑦ, ᐊᑐᖅᓯᓚᐅᖅᑐᒍᑦ ᓄᓇᓕᖕᓂ ᓴᓇᕐᕈᑎᖏᓐᓂᒃ, ᓴᓇᔨᖏᓐᓂᒃ, ᐊᕙᑎᒧᑦ 

ᒥᐊᓂᕆᔾᔪᑎᖏᓐᓂᒃ, ᓇᓄᖅᑕᖃᕋᔭᕐᓂᖅᐸᑦ ᖃᐅᔨᓴᖅᑎᑦ, ᓂᐅᕕᖅᖢᑕ ᐃᒪᖓᓂᒃ ᐊᒻᒪᓗ ᑐᐊᑉᐱᕆᔾᔪᑎᒃᓴᓂᒃ, ᐊᒻᒪᓗ  

ᓄᓇᓕᖕᓂ ᑐᔪᕐᒥᓪᓗᑕ ᑕᐃᑲᓂᓕᒫᖅ 2023. ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐱᓕᕆᖃᑎᖃᕐᒥᔪᑦᑕᐅᖅ ᖁᓪᓕᒃᑯᓂᒃ 

ᐊᑦᑕᑎᒋᐊᓕᖕᓄᑦ ᐱᔭᒃᓴᑦ ᓴᓇᔭᐅᔪᓄᑦ ᓲᕐᓗ ᐃᓂᒃᓴᖓᓄᑦ ᑐᓐᖓᕕᒃᓴᖏᓐᓄᑦ ᐊᓄᕆᒧᑦ ᐸᐱᕋᖏᑦ, 

ᐃᖏᕐᕋᓯᑎᑦᑎᔾᔪᑖᑦ ᓇᐸᔪᖅ ᓇᑉᐸᖅᑕᐅᓂᖓ, ᐊᒻᒪᓗ ᐊᖁᑎᖓ ᐊᒻᒪᓗ ᐃᓄᐃᑦ ᐊᑐᓂ ᐆᒻᒪᖁᑎᖃᐅᑎᒋᓂᐊᖅᑕᖓᓄ 

ᐊᖏᕈᑎᓂᒃ.     

 

ᐊᒥᓱᑦ ᐊᔾᔨᒌᓐᖏᑦᑐᑦ ᐃᓕᑕᐅᓇᓱᓚᐅᖅᑐᖅ 2023 ᓴᓇᔭᐅᕕᒃᓴᖓ ᐊᐅᔭᒃᑯᑦ ᑎᑭᐅᑎᓚᐅᓐᖏᓂᖓᓂ, ᐃᓚᒋᔭᐅᓪᓗᑎᒃ 

ᓴᕿᔮᖅᑐᑦ ᐃᑦᑕᕐᓂᑕᑦ ᖃᐅᔨᓴᖅᑕᐅᑦᑎᐊᕐᓂᖏᑦ ᓴᓇᔭᐅᔪᑦ ᓄᓇᖓᓂ ᐊᒻᒪᓗ ᐊᐅᕙᓪᓕᐊᔪᑦ ᓱᕈᕐᓇᖅᑐᖅ 

ᑰᒍᔾᔭᐅᓂᖓ ᐊᒻᒪᓗ ᓴᕕᕋᔭᒃᓴᑦ ᐃᔅᓴᒃᑎᑦᑎᕙᓪᓕᐊᖓᔪᑦ ᐃᓕᑕᐅᓇᓱᓚᐅᖅᑐᑦ ᓴᓂᑭᓗᐊᖅ ᑐᐊᑉᐱᕆᕕᖓᓂ. 

ᐃᑦᑕᕐᓂᑕᕐᓂᒃ ᐃᓕᑦᑎᓇᓱᐊᓚᐅᖅᑐᑦ ᓇᓗᓇᐃᖅᓯᓪᓗᑎᒃ ᐊᒥᓱᓂᒃ ᐃᓂᒋᔭᐅᔪᓂᒃ ᖃᓂᒋᔮᓂ ᓴᓇᔭᐅᔪᖅ, ᐅᑯᐊᓗ 

ᓇᓗᓇᖏᑦᑎᐊᖅᑐᒥᒃ ᑎᑎᖅᑕᐅᓚᐅᖅᑐᑦ ᓄᓇᒥ ᑕᐃᒫᒃ 50-ᒦᑕ ᑭᒡᓕᖓᓂᑦ, ᑕᐃᒪᓐᓇᐅᔭᕆᐊᖃᕋᑦᑕ, ᓴᐅᒻᒥᓗᒋᑦ 

ᖃᓄᑐᐃᓐᓇᖅ ᐸᒡᕕᔭᐅᓂᐊᓐᖏᒻᒪᑕ ᑖᒃᑯᐊ ᐃᓂᒋᔭᖏᑦ ᐃᓚᒋᓪᓗᒍ ᓴᓇᔭᐅᔪᖅ ᐱᓕᕆᐊᖑᓚᐅᖅᑐᑦ. ᓴᓇᔭᐅᓂᐊᖅᑐᑦ 

ᐸᕐᓇᐅᑎᖏᑦ ᐋᕿᑦᑎᐊᕆᐊᒃᑲᓐᓂᓚᐅᖅᑐᑦ ᐊᔪᖏᓐᓂᐊᕐᒪᑕ ᑖᒃᑯᐊ ᓱᖁᑎᒋᔭᕆᐊᖃᓐᖏᓂᖏᑦ. ᐊᐅᕙᓪᓕᐊᔪᑦ 

ᓱᕈᕐᓇᖅᑐᖅ ᑰᒍᔾᔭᐅᓂᖓ/ᓴᕕᕋᔭᒃᓴᓂᒃᓗ ᐃᔅᓴᒃᑎᑦᑎᕙᓪᓕᐊᔪᑦ ᐃᓕᑕᐅᓇᓱᒍᑎᖏᓐᓂᑦ ᐅᖃᖅᓯᒪᓚᐅᖅᑐᖅ ᑖᓐᓇ 

ᓴᓂᑭᓗᐊᖅ ᑐᐊᑉᐱᕆᕕᖓ ᐊᑦᑎᑑᔪᖅ ᐱᑕᖃᑦᑎᐊᓐᖏᑦᑐᖅ ᐊᐅᕙᓪᓕᐊᔪᑦ ᓱᕈᕐᓇᖅᑐᖅ ᑰᒍᔾᔭᐅᓂᖓ/ᓴᕕᕋᔭᒃᓴᓂᒃᓗ 

ᐃᔅᓴᒃᑎᑦᑎᕙᓪᓕᐊᔪᑦ (ᐃᑯᒥᑐᓕᒃᔅ, 2023). 

ᑕᐃᑲᓂ 2023, ᖃᓂᒋᔮᓂ 2.5 ᑭᓚᒦᑕᔅ ᐊᑐᖅᑕᐅᔪᓐᓇᖅᑐᖅ ᐊᖁᑎ ᐋᕿᒃᓱᖅᑕᐅᓚᐅᖅᑐᖅ, ᑕᒪᓐᓇᓗ 

ᐃᓚᖃᓚᐅᖅᑐᖅ ᐊᖏᔫᑎᓂᒃ ᑐᐊᐸᖕᓂᑐᐊᖅ. ᓴᓇᔨᑦ ᑎᑭᓚᐅᖅᑐᑦ ᐅᒃᑑᐸ 19, 2023 ᖃᐅᔨᓴᑦᑎᐊᖅᖢᒋᑦ ᑐᐊᐸᖓ 

ᖃᓄᕆᑑᖕᒪᖔᑦ ᑕᐃᒪᓗ ᐊᖁᓯᐅᕐᓂᐊᕐᒪᑕ ᐋᕿᑦᑎᐊᒃᑲᓐᓂᕐᓗᒍ. ᑕᐃᒪᓐᓇᐅᔪᖅ ᐅᓄᕈᓐᓃᕆᐊᓚᐅᕐᒪᑕ 

ᑰᒡᕕᖃᓐᖏᑦᑐᑦ ᐊᖁᑎᑦ ᐱᑕᖃᕆᐊᖃᓚᐅᖅᑐᑦ, ᑕᐃᑲᖓᑦ ᐱᖓᓱᓂᑦ ᐸᕐᓇᐃᓯᒪᓚᐅᖅᑐᒍᑦ ᒫᓐᓇ ᐊᑕᐅᓯᐅᓕᖅᑐᖅ. 

ᓴᓇᓚᐅᖅᑐᑦ ᐊᕙᑖᓂᑦ ᐅᒃᑑᐸ 20 ᑎᑭᓪᖢᒍ ᐅᒃᑑᐸ 29, 2023. ᓴᓇᔭᐅᔪᖅ ᐊᕙᑎᖓ/ᓂᕐᔪᑎᓂᒃ ᒥᐊᓂᕆᔪᑦ 

ᑕᐃᑲᓃᖃᑦᑕᓚᐅᖅᑐᑦ ᐃᓂᖓᓂ ᖃᐅᑕᒫᑦ, ᐊᒻᒪᓗ ᑎᑎᕋᖅᑕᐅᓪᓗᑎᒃ ᓴᓇᔪᓂ ᖃᓄᐃᓕᐅᖅᑕᐅᔪᑦ, ᐃᒪᖓᑕ 

ᖃᓄᕆᑑᓂᖓ, ᓂᕐᔪᑎᑦ ᑕᑯᔭᐅᔪᑦ, ᐊᒻᒪᓗ ᒪᓕᑦᑎᐊᖅᑐᑦ ᓴᓇᔭᐅᔪᖅ ᐊᕙᑎᒃᓴᖓ ᓴᐳᒻᒥᐊᕈᑎᓄᑦ ᐸᕐᓇᐅᑎᓄᑦ ᐊᒻᒪᓗ 

ᒪᓕᒋᐊᖃᖅᑐᓄᑦ ᐊᖏᖅᓯᑎᑦᑎᖃᑦᑕᕐᕆᐊᖃᕐᓂᖅ ᐊᒻᒪᓗ ᑐᒃᓯᕋᖅᓯᒪᔪᑦ ᐊᖏᖅᓯᒪᓂᖏᓐᓄᑦ ᐊᕙᑎᒧᑦ 

ᓴᐳᒻᒥᔾᔪᑎᖃᑦᑎᐊᕐᓂᐊᖅᑐᑦ. ᐊᒥᓱᑦ ᓴᓂᑭᓗᐊᕐᒥᐅᑦ ᐊᒻᒪᓗ ᐃᓚᒋᔭᐅᔪᑦ ᐆᒪᔪᕐᓂᐊᖅᑎᒃᑯᓂᑦ ᑐᓂᓯᓯᒪᓚᐅᖅᑐᑦ 

ᓇᓄᕐᓄᑦ ᖃᐅᔨᓴᖅᑎᒃᓴᒥᒃ ᑎᑭᑕᐅᓕᓐᖏᒃᑲᓗᐊᕐᒪᖔᑦᑕ ᐊᒻᒪᓗ ᖃᒪᒋ<ᐅᖅᑕᖏᑦ ᐊᕙᑎᒧᑦ/ᓂᕐᔪᑎᓂᒃ 

ᖃᐅᔨᓴᖅᑎᖃᕐᓂᖅ ᒥᐊᓂᕆᑦᑎᐊᖅᖢᒋᑦ. ᐆᒪᔪᕐᓂᐊᖅᑎᒃᑯᑦ ᑲᑎᒪᖏᑦ ᓇᓄᕐᓂᒃ ᖃᐅᔨᓴᖅᑎᐅᓚᐅᖅᑐᑦ 

ᐃᑲᔪᓚᐅᕆᓪᓗᑎᒃ ᐃᑦᑕᕐᓂᑕᖃᕐᕕᖏᑦ ᐃᓂᖏᓐᓂᒃ ᑎᑎᖅᓯᑎᓪᓗᑕ ᐊᒻᒪᓗ ᑐᓴᕐᑎᑦᑎᓪᓗᓂ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᓂᕐᔪᑎᑦ ᑕᒫᓃᓱᑦ ᓄᓇᖓᓂ ᒥᒃᓵᓂᒃ, ᐅᐱᕐᖔᒃᑯᑦ ᓇᓗᓇᕈᓐᓃᓲᑦ ᑰᒡᕕᕕᓂᑦ, ᐊᒻᒪᓗ 

ᓇᓗᓇᐃᖅᖢᒋᑦ ᐱᑕᖃᕉᓐᓃᖅᑐᑦ ᐃᖃᓗᐃᑦ ᒪᔪᕐᕕᕕᓂᖏᑦ ᐅᑯᐊᓗ ᐸᕐᓇᒃᑕᐅᓯᒪᔪᒥ ᐊᖁᑎᓄᑦ ᑯᕕᕝᕕᒃᓴᓂ 

ᐃᓕᐅᖃᐃᕕᐅᓂᐊᖅᑐᑦ.  

 

ᒥᐊᓂᕆᔾᔪᑕᐅᔪᑦ ᑎᑎᕋᖅᑕᐅᕙᓪᓕᐊᔪᑦ ᓇᓗᓇᐃᖅᓯᓯᒪᓚᐅᖅᑐᑦ ᐅᖅᓱᐊᓗᑦ ᑯᕕᓐᓂᕈᓂ ᐱᓕᕆᔾᔪᑎᒃᓴᑦ ᐊᒻᒪᓗ 

ᐴᒃᓴᖏᑦ ᐱᑕᖃᓚᐅᖅᑐᑦ ᐃᓂᖓᓂ ᐊᒻᒪᓗ ᐊᑐᑐᐃᓐᓇᕆᐊᖃᓕᖅᓯᒪᓪᓗᑎᒃ. ᑯᕕᔪᖃᓚᐅᓐᖏᑦᑐᖅ ᑕᐃᑲᓂ 2023 

ᓴᓇᔪᓂ ᐊᐅᔭᖓᓂ. ᖃᐅᑕᒫᑦ ᐊᑦᑕᕐᓇᖅᑐᖃᕐᓂᐊᓐᖏᒻᒪᑦ ᑲᑎᒪᖃᑦᑕᓚᐅᖅᑐᑦ ᐃᓂᖓᓂ ᐃᖅᑲᓇᐃᔭᖅᑐᓪᓗ, ᑕᐃᒪᓗ 

ᐱᕐᕈᓗᐊᕿᔪᖃᓚᐅᓐᖏᑦᑐᖅ ᐅᖃᐅᓯᐅᔪᓂ ᑕᐃᑲᓂ 2023 ᓴᓇᔪᓂ ᐊᐅᔭᖓᓂ.  ᓴᓇᔪᑦ ᐊᑐᖅᓯᑦᑎᐊᓚᐅᖅᑐᑦ 

ᑭᒡᓕᒥᖕᓂ ᐃᒪᖃᖅᑐᓂᑦ ᐊᒻᒪᓗ ᐱᖁᑎᓂᒃ ᓂᕈᐊᖑᔪᑦ ᓈᒻᒪᑦᑎᐊᕋᔭᖅᑐᑦ ᐊᐅᕙᓪᓕᐊᑎᑦᑎᓂᐊᓐᖏᒻᒪᑕ ᑕᐃᒃᑯᐊᓗ 

ᓱᖁᑎᒋᔭᒃᓴᐅᓚᐅᓐᖏᑦᑐᑦ. ᑰᖕᓂ ᓴᓇᔪᖃᓚᐅᓐᖏᑦᑐᖅ ᐃᑲᓂ 2023 ᓴᓇᔪᓂ ᐊᐅᔭᖓᓂ. ᖃᐅᔨᓴᕐᓂᖅ 

ᐱᖃᑎᖃᓚᐅᖅᑐᖅ ᖃᐅᔨᓴᕈᑎᑖᓄᑦ ᑐᑭᓯᓇᖅᓯᔪᑦ ᒪᓕᑦᑎᐊᓚᐅᖅᑐᑦ ᐃᒪᖓᓂᒃ ᐃᒪᑦᑎᐊᕙᐅᓪᓗᓂ ᑕᐃᓐᓇ 

ᑕᐃᒪᖓᓕᒫᕐᓗ ᓴᓇᕕᐅᓂᓕᒫᖓᓂ. ᓴᓇᓂᓕᒫᖏᓐᓂ, ᐊᒥᓱᑦ ᑎᕆᒐᓂᐊᑦ ᑕᑯᔭᐅᖃᑦᑕᓚᐅᖅᑐᑦ ᐊᒻᒪᓗ ᐊᒥᓱᑦ ᑎᓯᖏᑦ 

ᑕᑯᔭᐅᖃᑦᑕᓚᐅᖅᑐᑦ. ᑕᑯᑲᑦᑕᓚᐅᖅᑐᑦ ᓴᓇᔭᖅᑐᖅᖢᑎᒃ ᓴᓇᕕᒋᔭᒥᖕᓄᑦ ᐅᕝᕙᓘᓐᓃᑦ ᑕᐃᑲᓃᓪᖢᑎᒃ ᐅᓐᓛᒃᑯᑦ 

ᓴᓇᕕᖕᒥ/ᑲᑎᒪᑎᓪᓗᒋᓪᓗ. ᓄᖃᖃᑦᑕᕆᐊᑐᓚᐅᓐᖏᑦᑐᒍᑦ ᐊᑦᑕᕐᓇᖅᑐᑦ ᓂᕐᔪᑎᑦ ᑕᒫᓃᓕᕌᖓᑕ ᓴᓇᕕᒋᔭᑦᑎᓐᓂ. 

ᓴᓇᓚᐅᖅᑐᑦ ᑎᑭᐅᑎᓚᐅᖅᑎᓐᓇᒍ ᑎᖕᒥᐊᑦ ᐃᕙᕝᕕᖏᓐᓂ ᓴᓂᑭᓗᐊᕐᒥ, ᑕᐃᒪᐃᒻᒪ ᐊᒃᑐᖅᑕᐅᓚᐅᓐᖏᑦᑐᑦ 

ᐃᕙᔭᐅᔪᑦ  

 

ᑕᐃᑲᓂ 2024, ᑐᐊᐸᑐᖃᖓ ᓴᓇᕕᐅᔪᖅ ᐃᓚᐃᓐᓇᖓᓄᑦ 3 ᑭᓚᒦᑕᔅ ᐊᑐᖅᑕᐅᓚᐅᖅᑐᖅ ᐊᑯᑎ 

ᐱᓕᕆᐊᖑᓂᐊᖅᑐᖅ. ᖄᖓᑦᑕᐅᖅ ᑐᐊᐸᒥ, ᓴᕕᕋᔭᓕᖅᑕᐅᓪᓗᓂ, ᐊᒻᒪᓗ ᑭᖑᓪᓕᖅᐹᖓ ᖃᐃᖃᒃᓴᐃᓂᖓᑦ 



 

ᐊᓄᕆᕐᔪᐊᖅ ᓄᒃᑭᒃᓴᐅᑏᑦ ᓴᓇᔭᐅᔪᖅ: 2023 ᓴᓇᔭᐅᔪᖅ 

ᐊᕙᑎᖓᑕ ᐊᐅᓚᑕᐅᓂᖓᓄᑦ ᐅᓂᒃᑳᖅ 

ᑎᑎᕋᖅᓯᒪᔪᓂ: 0.0 

ᐅᓪᓗᖅ: ᒫᑦᓯ 31, 2024 

 

iii 
 

ᐱᔭᕇᕐᓂᐊᖅᑐᖅ 2024-ᒥ. ᐃᓂᓕᐅᖅᓯᒪᓂᖓ ᐊᓯᖑᕈᓐᓇᖅᑐᖅ /ᐋᕿᒋᐊᕈᓐᓇᖅᑐᖅ ᑕᐃᒪᓗ ᓴᓇᔭᐅᔪᖅ 

ᐱᕚᓪᓕᖅᐸᓪᓕᐊᑦᑎᐊᕈᓂ.  

 

ᑕᒪᐃᓐᓄᑦ, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᒪᓕᑦᑎᐊᖏᓐᓇᖅᑐᑦ ᐱᔪᓐᓇᐅᑎᑖᖅᖢᑎᒃ, ᓚᐃᓴᓯ, ᐊᖏᖅᑕᐅᓪᓗᑎᒃ, 

ᐱᓕᕆᔪᓐᓇᖅᓯᑎᑕᐅᓪᓗᑎᒃ, ᐊᒻᒪᓗ ᐊᖏᕈᑎᑦ ᓴᓇᔭᐅᔪᒧᑦ 2023. ᒪᓕᑦᑎᐊᖅᑐᑦ ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ 

ᓴᓇᔭᖏᓐᓄᑦ ᐊᕙᑎᒃᓴᖓᓂᒃ ᐊᐅᓚᑦᑎᔾᔪᑕᐅᔪᖅ ᐱᓕᕆᑎᑦᑎᔾᔪᑕᐅᔪᒧᑦ ᐊᒻᒪᓗ ᑲᒻᐸᓂᒃᑯᑦ 

ᑕᐃᒪᐃᓕᖓᔭᕆᐊᖃᖅᑎᑦᑎᔾᔪᑎᖏᑦ, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᑲᔪᓯᔪᒪᔪᑦ ᐱᐅᓯᕙᓪᓕᐊᖏᓐᓇᕐᑎᑦᑎᓗᑎᑦ 

ᒪᓐᓇᐅᔪᖅ ᐊᑦᑎᒃᓯᒪᓗᒋᑦ ᐊᑦᑕᕐᓇᕈᓐᓇᖅᑐᑦ ᐊᒻᒪᓗ ᒥᐊᓂᕆᔾᔪᑕᐅᔪᑦ ᐃᖏᕐᕋᓯᑎᑕᐅᓗᑎᒃ, ᐱᒋᐊᕐᓗᑎᒃ 

ᐋᕿᒋᐊᕆᐊᖃᓚᐅᖅᑐᓂᑦ ᐊᑑᑎᖃᖅᑐᓄᑦ, ᐊᑐᖅᓯᓗᑎᑦ ᐊᑐᖅᑕᐅᓂᐊᖅᑐᓂᒃ ᐊᐅᓚᑦᑎᔾᔪᑎᓄᑦ, ᐊᒻᒪᓗ 

ᐃᑲᔪᖅᑎᒌᒡᓗᑎᒃ ᒐᕙᒪᑐᖃᒃᑯᑦ, ᑎᐅᓕᑐᐊᓕᔅ, ᐊᒻᒪᓗ ᕼᐋᒻᓚᒃᑯᑦ, ᐃᓄᐃᑦ ᐊᐅᓚᑦᑎᔨᖏᑦ, ᐊᓯᖏᓪᓗ ᐊᑑᑎᖃᖅᑐᑦ 

ᐊᐅᓚᑦᓯᔨᑦ, ᐊᒻᒪᓗ ᑕᒪᕐᒥᒃ ᓄᓇᖃᖅᑐᑦ ᓴᓂᑭᓗᐊᕐᒥ ᒪᑐᐃᖓᑦᑎᐊᖅᑐᒥᒃ ᐊᒻᒪᓗ ᓴᕿᔮᑦᑎᐊᖅᑐᓂᒃ 

ᐋᕿᑦᑎᐊᖅᓯᒪᓂᐊᕐᒪᑦ ᓴᓇᔭᐅᔪᖅ ᒪᓕᒋᐊᖃᖅᑕᖏᓐᓄᑦ.  

 


